
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
27 հոկտեմբերի 2010 թվականի №580Ա
քաղ. Երևան
«ՌԵՆԱ-ԲՈՒՄ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՏՐԱՄԱԴՐՎԱԾ ՌԷՄ-ԵՐԻ ՏԵՂԱԴՐՄԱՆ ՀԱՄԱՐ ՌԱԴԻՈՀԱՃԱԽԱԿԱՆՈՒԹՅՈՒՆՆԵՐԻ ՀԱՏԿԱՑՄԱՆ №9/1-117, ՇԱՐԺԱԿԱՆ ՌԱԴԻՈԿԱՊԻ ՑԱՆՑԻ ՇԱՀԱԳՈՐԾՄԱՆ №SO-0137 ԵՎ, ՇԱՐԺԱԿԱՆ ՌԱԴԻՈԿԱՊԻ ՑԱՆՑԻ ԲԱԶԱՅԻՆ ՌԱԴԻՈԿԱՅԱՆԻ ՇԱՀԱԳՈՐԾՄԱՆ №SԲ-0115 ԹՈՒՅԼՏՎՈՒԹՅՈՒՆՆԵՐԻ ԳՈՐԾՈՂՈՒԹՅՈՒՆԸ ԴԱԴԱՐԵՑՆԵԼՈՒ ՄԱՍԻՆ
 Հաշվի առնելով`

ա) Հայաստանի Հանրապետության հանրային ծառայությունները կարգավորող հանձնաժողովի 2009 թվականի հոկտեմբերի 27-ի №ՍԱ-2424Հ, 2010 թվականի հունվարի 18-ի №ՍԱ-053Հ, 2010 թվականի ապրիլի 7-ի №ՍԱ-637Հ, 2010 թվականի հուլիսի 1-ի №ՍԱ-1324Հ և 2010 թվականի հոկտեմբերի 8-ի №ՍԱ-2112Հ գրությունները, որոնց համաձայն «Ռենա-Բում» սահմանափակ պատասխանատվությամբ ընկերությանը տեղեկացվել է ռադիոհաճախականությունների օգտագործման վճարների մասով ունեցած պարտքի մասին, պահանջվել է այն վճարել Հայաստանի Հանրապետության պետական բյուջե և վճարումը հավաստող անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով, 

բ) «Ռենա-Բում» սահմանափակ պատասխանատվությամբ ընկերության ռադիոհաճախականությունների օգտագործման վճարների գծով ունեցած պարտքը, որը 2009 և 2010 թվականների համար կազմում է երկու հարյուր վաթսունչորս հազար դրամ, և`

հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 1-ին հոդվածի 1-ին մասի 6-րդ և 8-րդ կետերը, 5-րդ հոդվածի 1-ին մասի 2-րդ կետի ժդ) ենթակետը և 3-րդ կետի գ) ենթակետը, 6-րդ հոդվածի 1-ին մասը, 2-րդ մասի 1-ին կետը և 12-րդ հոդվածը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Դադարեցնել Հայաստանի Հանրապետության տրանսպորտի և կապի նախարարության կողմից 2005 թվականի նոյեմբերի 25-ին տրամադրված ՌԷՄ-երի տեղադրման համար ռադիոհաճախականությունների հատկացման №9/1-117, 2005 թվականի դեկտեմբերի 2-ին տրամադրված շարժական ռադիոկապի ցանցի բազային ռադիոկայանի շահագործման №ՏԲ-0115 և շարժական ռադիոկապի ցանցի շահագործման №ՏՕ-0137 թույլտվությունների գործողությունը:
2.  «Ռենա-Բում» սահմանափակ պատասխանատվությամբ ընկերությանը` սույն որոշումն ուժի մեջ մտնելու պահից 10-օրյա ժամկետում Հայաստանի Հանրապետության պետական բյուջե վճարել 2009 և 2010 թվականների համար ռադիոհաճախականությունների օգտագործման վճարների գծով հաշվարկված երկու հարյուր վաթսունչորս հազար դրամ պարտքը և վճարումը հավաստող անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով:
3. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ
 ք. Երևան
 27 հոկտեմբերի 2010թ.

